ԱՄՓՈՓԱԹԵՐԹ
««Վարչական իրավախախտումների վերաբերյալ» օրենսգրքում լրացում և փոփոխություն կատարելու մաuին» Հայաստանի Հանրապետության օրենքի նախագծի
	1․ ՀՀ Արդարադատության նախարարություն
	27․10․2022թ․

	
	N /27․0․1/47609-2022

	1․ Առաջարկվում է քննարկել «Վարչական իրավախախտումների վերաբերյալ Հայաստանի Հանրապետության  օրենսգրքում լրացում և փոփոխություն կատարելու մաuին» Հայաստանի Հանրապետության օրենքի նախագծի (այսուհետ՝ Նախագիծ) 1-ին հոդվածով լրացվող Օրենքի 110.4–րդ հոդվածով  օրգանական գյուղատնտեսական արտադրանքի շրջանառությանը ներկայացվող պահանջների խախտում նախատեսելու նպատակահարմարության հարցը, որն իր մեջ կներառի նաև Նախագծի 1-ին հոդվածով լրացվող Օրենքի 110.4–րդ հոդվածի 2-րդ մասով նախատեսված մակնշման կարգի խախտման դեպքերը:
	Ընդունվել է մասնակի։
 Օրենքի 9-րդ հոդվածը լրացվել է 7-րդ մասով, քանի որ տվյալ լիազորությունը վերապահված է ՀՀ Կառավարության կողմից լիազորած վերահսկողություն իրականացնող մարմնին։ 


	Նախագծի 1-ին հոդվածով լրացվող Օրենքի 110.4–րդ հոդվածի 2-րդ մասում առաջարկվում է նաև քննարկել արտահանման կարգի խախտումը ներառելու նպատակահարմարության հարցը։
	Չի ընդունվել։ 
Արտահանումը կարգավորվում է Օրենքի 10-րդ հոդվածի 5-րդ մասով սահմանված ընթացակարգով։


	2․ Առաջարկվում է վերանայել և խմբագրել Նախագծի 1-ին հոդվածով լրացվող 110.4–րդ հոդվածի 2-րդ մասով սահմանված պաշտոնատար անձանց նկատմամբ տուգանքի չափերը՝ օրգանական գյուղատնտեսական արտադրանքի ներմուծման, սերտիֆիկատի կեղծման, մակնշման կարգի խախտման դեպքերի համար:
	Ընդունվել է։


	3․ Առաջարկվում է խմբագրել Նախագծի 1-ին հոդվածով լրացվող 110.4–րդ հոդվածի 1-ին մասի համաձայն սահմանվում է տուգանք օրգանական գյուղատնտեսական արտադրանքի պահպանման, փաթեթավորման, վերամշակման և իրացման պայմանների խախտման դեպքում, որից բխում է, որ տուգանք կարող է նշանակվել միայն վերոնշյալ բոլոր խախտումների միաժամանակյա առկայության դեպքում:
Առաջարկվում է վերանայել նաև Նախագծի 1-ին հոդվածով լրացվող 110.4–րդ հոդվածի 2-րդ մասը, որով սահմանվում է տուգանք օրգանական գյուղատնտեսական արտադրանքի ներմուծման, սերտիֆիկատի կեղծման, մակնշման կարգի խախտման դեպքում:
	Ընդունվել է։


	4․ Նախագծով լրացվող 110.4–րդ հոդվածի 1-ին մասով օրգանական արտադրանքի պահպանման, փաթեթավորման, վերամշակման և իրացման պայմանների խախտման դեպքում պաշտոնատար անձը սահմանվել է որպես սուբյեկտ։
Մինչդեռ պարզ չէ, թե ինչ պայմաններում և դեպքերում պաշտոնատար անձի կողմից կարող են կատարվել վերոնշյալ խախտումները: Ուստի կարծում ենք, որ վերոնշյալի կապակցությամբ Նախագիծը լրացուցիչ հիմնավորման կարիք ունի:
	Ընդունվել է։


	5․  Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ առաջարկվում է Նախագծի 1-ին հոդվածում «Հայաստանի Հանրապետության» բառերն հանել: Այն վերաբերվում է նաև ««Օրգանական գյուղատնտեսության մասին» Հայաստանի Հանրապետության օրենքում փոփոխություններ և լրացումներ կատարելու մասին»  օրենքի նախագծի 1-ին և 3-րդ հոդվածներին:
	Ընդունվել է։


	6. Առաջարկվում է Նախագծի 1-ին հոդվածով լրացվող Օրենքի 110.4–րդ հոդվածի 1-ին պարբերության մեջ «Օրգանական» բառից հետո լրացնել «գյուղատնտեսական» բառը:
	Ընդունվել է։


	7. Առաջարկվում է Նախագծում «110.4» թիվը փոխարինել «110.4» թվով:
	Ընդունվել է։


	8. Առաջարկվում է Նախագծի 1-ին հոդվածով լրացվող Օրենքի 110.4–րդ հոդվածի մասերը համարակալել:
	Ընդունվել է։


	2․  ՀՀ Վարչապետի աշխատակազմի տեսչական մարմինների աշխատանքների համակարգման գրասենյակ
	03․01․2023թ․  

	
	N 02/16.20/43481-2022

	1․ Առաջարկվում է լրամշակել Նախագիծը՝ հիմք ընդունելով Նախագծի վերաբերյալ ներկայացված առաջարկությունները, քանի որ համապատասխան պատասխանատվության միջոցներ հնարավոր է սահմանել միայն վերոնշյալ պահանջների առկայության պարագայում։
	Ընդունվել է։
 


	2․  Քննարկման կարիք ունի նաև Սննդամթերքի անվտանգության տեսչական մարմնին  օրգանական սննդամթերքի գովազդի նկատմամբ վերահսկողության, ինչպես նաև վարչական իրավախախտումների վերաբերյալ գործերը քննելու և վարչական տույժեր նշանակելու իրավասության վերապահման նպատակահարմարության հարցը:
	Ընդունվել է:

	3․  ՀՀ Վարչապետի աշխատակազմի իրավաբանական վարչություն
	17․01․2023թ․  

	
	Աշխատանքային կարգով

	Նախագծում պարզաբանման անհրաժեշտություն ունի այն հարցը, թե ինչու է  օրգանական գյուղատնտեսական արտադրանքի ապրանքային շարժի փուլերում ներկայացվող պահանջների խախտումների համար պատասխանատվություն նախատեսվում միայն ֆիզիկական անձանց համար, այն դեպքում, երբ վերոնշյալ իրավախախտումները կարող են կատարվել նաև իրավաբանական անձանց կողմից: 
	Ընդունվել է։




